
CONVENIO DE COLABORACION ENTRE A AXENCIA TURISMO DE GALICIA E O
SEMINARIO MAIOR COMPOSTELANO PARA DAR A CONECER O MONASTERIO DE SAN
MARTIN PINARIO

En Santiago de Compostela, 5 de abril de 2016

REUNIDOS

Dunha parte, D® M@ Nava Castro Dominguez, directora da Axencia de Turismo de Galicia en
virtude do Decreto 34/2013, do 21 de febreiro, no exercicio das facultades que lle confire o artigo 5
do Decreto 196/2012, do 27 de setembro, polo que se crea a Axencia de Turismo de Galicia e se

aproban 0S seus estatutos.

E doutra parte, na sla calidade de Reitor do Seminario Maior
Compostelano, nomeado por decreto do Excmo. Sr. Arzobispo de Santiago de Compostela, o
7.08.2007.

As partes, segundo intervefien recofiécense reciprocamente personalidade xuridica e capacidade

legal necesaria para se obrigaren en dereito e,

EXPONEN

Primeiro.- Que a Axencia Turismo de Galicia, en virtude do disposto no artigo 9 do Decreto
196/2012, do 27 de setembro, polo que se crea a Axencia de Turismo de Galicia, é o 6rgano da
Xunta de Galicia ao que lle corresponde o impulso e execucidn da politica turistica da Xunta de
Galicia en relacion coa promocién da calidade e innovacién, o desenvolvemento, mellora,
informacion e difusion do sector turistico galego, potenciando a devandita oferta, mediante a
comercializacién, informacion e difusion do produto turistico da Comunidade galega e

particularmente do produto estrela de todos os galegos, o Camifio de Santiago.

Que no exercicio das suas funciéns, lle corresponde executar as medidas definidas para a
promocién e fomento do sector turistico de Galicia, levar a cabo plans e programas de accion e

colaborar no desenvolvemento de actuacions que lle permitan acadar os seus obxectivos.

Segundo.- O Mosteiro de San Martin Pinario constitie, sen lugar a dubidas, un dos conxuntos
historico - artistico mais impresionante de Europa, situdndose, polas suas dimensions, no segundo
lugar de Espafia no que a construcions relixiosas se refire. As slias orixes estan vinculadas ao
culto do Apodstolo Santiago dende a época do bispo Sisnando | (880 -920). Foi precisamente a
custodia do sepulcro do Apédstolo un dos seus labores fundamentais, 0 que compartian coas

congregacions monasticas de Antealtares e Solovio e cos clérigos seculares que vivian co bispo.

As primeiras probas documentais da existencia do antigo Mosteiro de San Martin remontanse aos
inicios do SX, pero o conxunto arquitecténico existentes na actualidade data do SXVI, época na
que a florecente situacion econémica derivada da boa administracién dos bens da comunidade
Beneditina propiciou a demolicién das edificacions cofiecidas ata entén entre elas a igrexa do
SXIL.

O cadeirado do coro da Catedral de Santiago de Compostela abandonara a sua localizaciéon na
década dos 40 do século XX, co fin de deixar libre a nave principal da basilica, en 1945 pasa ao

coro alto da Igrexa de San Martin Pinario -a actual situacion-.

As obras de remodelacion e engrandecemento do Mosteiro de San Martin Pinario comezaron na
segunda metade do SXVI, acometéndose primeiro a reforma de diferentes estanzas monacais,
como os claustros, as cocifias e a enfermaria. Non obstante, a comunidade beneditina non
tardaria moito en interpretar que o seu gran proxecto seria a construcién dunha nova igrexa,
substituindo asi a antiga construcién romanica. A renovacion do templo foi formulada como unha

grande obra arquitecténica, simbolo do crecente poder da Orde na cidade de Santiago.

Deste modo, a igrexa converteuse nunha das empresas construtivas mais emblematicas e

ambiciosas de Compostela durante a época de transicién entre o renacemento e o barroco.

A grandiosidade de San Martin Pinario non pasou desapercibida para os moitos viaxeiros e
peregrinos que chegaron a cidade e que deixaron nos seus diarios elocuentes testemufios sobre o

mosteiro e a suUa igrexa.

Terceiro.- Ambas partes consideran esencial promover a boa imaxe de Galicia e colaborar na

posta en marcha de accions de interese comun e con beneficios conxuntos .

En virtude do anteriormente exposto acordan celebrar o presente convenio que se rexera polas

seguintes,

CLAUSULAS

PRIMEIRA.- OBXECTO DO CONVENIO

Constitle o obxecto deste convenio o establecemento das condiciéns para a colaboracién entre a
Axencia Turismo de Galicia e 0 Seminario Maior Compostelano, para o establecemento dos

seguintes programas:

1. Programa dirixido aos alumnos de educacion primaria, secundaria e bacharelato:

1.1. As accions dirixidas aos alumnos de educacién primaria, secundaria e
bacharelato teran a sua principal referencia nos talleres didacticos que se
desenvolveran na igrexa monacal e museo, a cargo de persoal con formacion

terciaria en Historia da Arte que posua, ademais, aptitude pedagodxica.

1.2. Os talleres teran unha duracion entorno dos 60 minutos, e poderan ser
realizadas en duas quendas polas mafias e nunha polas tardes. Os grupos non
superaran os 35 participantes, e ademais do persoal do museo, deberan ser

acompafiados polo menos dun docente do propio centro educativo ao que pertenzan.

1.3. Os talleres articularanse en tres partes, a visita a Igrexa, comezando pola
explicaciébn da fachada desta e a igrexa monacal, o percorrido do museo, e a

exhibicion dun video que permita observar detalles non perceptibles a simple vista.

1.4. Para un mellor proveito da actividade, proporcionarase aos centros educativos
material audiovisual e unha serie de fichas de traballo cuxo contido didactico estara
en funcion das franxa de idade do estudante visitante, permitindo realizar un labor
previo da visita, asi como unha serie de traballos posteriores que consoliden a

adquisicion de cofiecementos.

1.5. Promoverase, asi mesmo anualmente, un certame de debuxo e pintura entre

todos os alumnos visitantes.

2. Programa dirixido a outros sectores de poboacion:

2.1. O programa que comprende a asociacions de vecifios, centros da terceira idade,

grupos de peregrinos, etc. tera, en termos xerais, unha organizacién similar ao

dirixido aos alumnos de educacién primaria, secundaria, e bacharelato, adaptando o

seu contido &s caracteristicas de cada grupo.

SEGUNDA.- ORZAMENTO E FINANCIAMENTO

O orzamento estimado para a execucidon das actuacions previstas
19.000€/por anualidade, que se distriblen do seguinte xeito:

neste convenio ascende a

CONCEPTO ORZAMENTO
Gastos do persoal responsable dos talleres 8.000 €
Elaboracién de contidos, maquetacion e impresion de material para | 1.500 €
docentes (mestres de Educacion Primaria, profesores de Ciencias

Sociais, Historia do Arte, Relixién, Debuxo e Plastica).

Elaboracién de contidos, desefio, maquetacion e impresion de folletos | 3.000 €
informativos para: alumnos de Educacion Infantil, alumnos de
Educacion Primaria, alumnos de Educacién Secundaria, alumnos de
Bacharelato e adultos

Elaboracién de contidos, desefio, maguetacion e impresion de fichas | 2.500 €
de actividades posteriores a la visita diferenciadas segundo el

alumnado destinatario

Desefio, maquetacion, e impresion de afiches publicitarios. 1.100 €
Desefio, maquetacion, e impresion de folleteria publicitaria. 2.300 €
Deserio e impresion de invitacions para diversos eventos. 600 €
Total 19.000 €

Deste orzamento, a Axencia Turismo de Galicia comprométese a achegar nas anualidades 2016,
2017 e 2018, a contia de 19.000 euros/por anualidade (o 100%), o0 que sup6n unha contia total de
57.000 euros.

A achega que fai a Axencia Turismo de Galicia para posibilitar a realizacion das actuacions
obxecto do convenio sé cubrira o custo de realizacion da actividade sen que o Seminario Maior

Compostelano obtefa beneficio ou lucro industrial algtn con dita achega.

A Axencia Turismo de Galicia procedera ao pagamento dos gastos correspondentes con cargo a
aplicacion orzamentaria 04.A2.761A.781.1 dos orzamentos xerais da Comunidade Autébnoma
Galega para o0 anos 2016, 2017 e 2018, unha vez que o Seminario Maior Compostelano presente

a documentacion xustificativa establecida na clausula sexta.

TERCEIRA.- OBRIGAS DE SAN MARTIN PINARIO

O Seminario Maior Compostelano obrigase a realizar todas as actividades precisas para que as

actuacions do convenio de colaboracion se desenvolvan correctamente, comprometéndose a:

- Levar a cabo as actuacidons obxecto deste convenio, asi como a executar 0 orzamento

previsto na clausula anterior.

- Incluir, en toda a documentacién ou soportes empregados na realizacién das actuacions
subvencionadas, a colaboracion da Xunta de Galicia - Turismo de Galicia, asi coma a marca
“Galicia”, regulada por Decreto 121/2011, do 16 de xufo, polo que se aproba a marca turistica de

Galicia e se regula a sta utilizacion.

- Achegar a informacion que lle sexa requirida pola Intervencion Xeral da Comunidade
Auténoma, o Consello de Contas e o Tribunal de Contas no exercicio das stas funciéns de control

do destino do investimento.

- Comunicar & Axencia Turismo de Galicia a obtencion doutras subvencions, axudas
ingresos ou recursos que financien a actividade subvencionada procedentes de calquera
administracién ou entes publicos ou privados nacionais ou internacionais. Esta comunicacion
debera efectuarse tan pronto como se cofieza e en todo caso, con anterioridade & xustificacién da

aplicacion dos fondos recibidos.

- Presentar, antes da sinatura deste convenio, certificacions de atoparse ao corrente no
cumprimento das obrigas tributarias ou fronte a Seguridade Social e de non ter pendente de pago
algunha outra débeda coa Administracién publica da Comunidade Auténoma, asi como unha
declaracién responsable de non estar incursa en ningunha das prohibicions para obter a condicion
de beneficiario, establecidas no artigo 10 da Lei 9/2007, do 13 de xufio, de subvencions de
Galicia, de conformidade co disposto nos artigos 10 e 13 do Decreto 11/2009, do 8 de xaneiro,

polo que se aproba o Regulamento da Lei de subvencions de Galicia.

CUARTA.- OBRIGAS DA AXENCIA TURISMO DE GALICIA

A Axencia Turismo de Galicia obrigase a realizar unha achega de 57.000 € (19.000 €/anualidade)
como concesioén directa dunha subvencién ao Seminario Maior Compostelano para a realizacion

das actuaciéns previstas neste convenio de colaboracion.

QUINTA.- COMPATIBILIDADE

De acordo co disposto no artigo 40.1 d) do Decreto 11/2009, do 8 de xaneiro, polo que se aproba
0 Regulamento da Lei 9/2007, do 13 de xufio, de subvenciéns de Galicia, a achega econdmica
prevista neste convenio serd compatible con outras subvencions, axudas, ingresos ou recursos
para a mesma finalidade, procedentes de calquera Administracién ou entes publicos ou privados,

nacionais, da Unién Europea ou organismos internacionais.

En ningun caso o importe das subvencions as que se refire o paragrafo anterior podera superar,
Nno seu conxunto, o custe da actividade subvencionada, ao abeiro do disposto no artigo 17.3 da Lei
9/2007.

SEXTA.- XUSTIFICACION DO CONVENIO

A xustificacion dos fondos efectuarase segundo a modalidade de conta xustificativa, de acordo co
previsto nos artigos 28 da Lei Lei 9/2007, do 13 de xufio, de subvencions de Galicia e o artigo 48
do Decreto 11/2009, do 8 de xaneiro, polo que se aproba o Regulamento da Lei 9/2007, do 13 de

xufio que a desenvolve, que contera a seguinte documentacion:

a) Memoria explicativa da actividade realizada que acredite o cumprimento do obxecto do

convenio.

b) Facturas xustificativas dos gastos efectuados xunto coas transferencias bancarias ou outra

documentacion que acredite o seu pagamento.

C) Certificacions de estar ao corrente das suas obrigas tributarias e sociais e de non ter

débedas pendentes por ningln concepto coa Xunta de Galicia.

d) No que respecta aos gastos de persoal, deberan achegarse orixinais ou copias
compulsadas dos contratos de traballo e dos partes de alta na Seguridade Social dos
traballadores que realicen as actuaciéns subvencionables, (Boletin de cotizacion modelo TC2;
RLC recibo de liquidacion de cotizacions, antigo modelo TC1, e xustificante bancario do ingreso
de cotizaciéns & Seguridade Social), asi como &s ndbminas e xustificantes do seu pagamento, asi

como do pagamento do IRPF.

e) Os tres orzamentos que, en aplicacion do artigo 29.3 da Lei de Subvenciéns de Galicia, deba

haber solicitado o beneficiaro.

f) No seu caso, a carta de pago de reintegro no suposto de remanentes non aplicados asi como

dos intereses derivados destes.

Con anterioridade & xustificacion das actuaciéns, o Seminario Maior Compostelano, presentara
unha declaracion do conxunto das axudas solicitadas, tanto as aprobadas ou concedidas como as
pendentes de resolucion, para un mesmo proxecto das distintas Administracions Publicas

competentes ou das sUas entidades vinculadas ou dependentes.

A data limite para presentar a documentacion xustificativa en cada unha das anualidades (2016-
2018) sera o 31 de outubro.

A vista desta documentacion, o érgano competente da Axencia Turismo de Galicia, expedira
certificacion acreditativa do cumprimento dos fins obxecto do convenio e tramitara o seu

pagamento.

En todo caso, a cantidade maxima que se obriga a aportar a Axencia reducirase ha mesma
proporcion que represente a cantidade total que xustifigue o Seminario Maior Compostelano,

respecto do orzamento total previsto neste convenio.

Non se entendera incumprida a obriga de xustificacion das actuacions obxecto deste convenio no

caso de variacions das contias previstas nas distintas partidas establecidas no orzamento

estimado na clausula segunda, cando obedezan a razéns xustificadas e as actuacions que se
levaran a cabo garden relacion directa co obxecto do presente convenio, e sempre que se

xustifique o importe total do convenio.

Cando as actuacions obxecto do convenio fosen financiadas, ademais de coa subvencion, con
fondos propios ou doutras subvencions ou recursos, deberd acreditarse na xustificacion o importe,
a procedencia e a aplicacion de tales fondos &s actividades subvencionadas, de conformidade co
establecido no artigo 28.6 da Lei 9/2007, do 13 de xufio, de subvenciéns de Galicia.

No caso de que se produza exceso das subvencions percibidas de distintas entidades publicas, a
Fundacion debera reintegrar o exceso xunto cos xuros de demora, nos termos que establece o
artigo 23 do Decreto 11/2009, do 8 de xaneiro, polo que se aproba o Regulamento da lei de

subvenciéns de Galicia.

Para estes efectos, considerarase gasto realizado o que foi efectivamente pagado con
anterioridade & finalizacion do referido prazo de xustificacién. Exceptllanse aqueles gastos cuxos
pagamentos deban efectuarse nun momento posterior por axustarse aos calendarios de
recadaciéon, como os ingresos a conta do IRPF ou cotas por seguros sociais liquidables con
posterioridade & data de xustificacibn. O importe destes ingresos ou cotas considerarase
xustificado coa presentacién do documento de gasto (factura ou documento equivalente) en que
se reflicta o importe de retencién ou cotizaciéns devengadas na data de xustificacion. O Seminario
Maior Compostelano quedara obrigado a presentar os documentos acreditativos da sla
liquidacion nos dez dias seguintes ao remate dos prazos legalmente establecidos para o seu

ingreso no periodo voluntario.

Ao abeiro deste convenio poderan financiarse os gastos nos que tivesen incorrido o Seminario
Maior Compostelano, como consecuencia da realizacion de actuacions acordes co obxecto do

convenio e que se tefian efectuado desde o 1 de xaneiro de 2016.

Procederd o reintegro parcial ou total da subvencién nos casos previstos 33 da Lei 9/2007, do 13

de xufo, de subvenciéns de Galicia e concordantes do Decreto 11/2009, do 8 de xaneiro.

A Axencia Turismo de Galicia reservarase o dereito a solicitar toda a documentaciéon que se

considere precisa en relacion coa xustificacion do obxecto do presente convenio.

SETIMA.- PAGAMENTOS ANTICIPADOS E A CONTA

Poderanse realizar pagamentos anticipados que suporan entregas de fondos con caracter previo a
xustificacion conforme ao artigo 63 do Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xufio, de subvenciéns de Galicia. Estes pagamentos
anticipados, de conformidade co disposto no artigo 63.1. Uno do Decreto 11/2009, do 8 de

xaneiro, serdn como maximo de 9.500 €/por anualidade.

Asi mesmo, poderanse realizar pagamentos a conta conforme ao artigo 62 do Decreto 11/2009,
do 8 de xaneiro, polo que se aproba o Regulamento da Lei 9/2007, do 13 de xufio, de
subvencions de Galicia que poderan supofier a realizacion de pagamentos fraccionados que
responderan ao ritmo de execucién das accions realizadas. Para proceder ao seu pagamento, o
Seminario Maior Compostelano debera presentar a documentacion referida na clausula anterior,

en relacion as contias satisfeitas.

A suma dos pagamentos anticipados e a conta non sera superior ao 80% das porcentaxes
subvencionadas correspondentes aos pagamentos xustificados, de conformidade co disposto no
citado artigo 62.2 do Decreto 11/2009, do 8 de xaneiro.

De conformidade co disposto no artigo 65.4 i) do citado Decreto 11/2009, do 8 de xaneiro, 0
beneficiario da subvencion estd exento de constituir garantia para tales pagos anticipados e a

conta.

OITAVA.- PERSOAL

A subscricién do presente convenio non implicara relacion laboral ou de calquera outra natureza
entre as persoas ou profesionais que desenvolvan as actuacions que constitien o obxecto do
mesmo, de tal xeito que, por este concepto, non se lle podera esixir responsabilidade ningunha
directa nin subsidiaria & Axencia Turismo de Galicia. O Seminario Maior Compostelano sera o
anico responsable dos custos salariais, incluida a cotizacion empresarial & Seguridade Social por

todos os conceptos.

NOVENA.- COMISION DE SEGUIMENTO

Para o seguimento do convenio, da sua execucion, ou cofiecemento de calquera cuestion sobre a sta

interpretacion, modificacion, resolucion ou efectos que poidan xurdir, créase unha Comision de

Seguimento para que, de mutuo acordo, resolva o procedente. Esta comision estard integrada por un

representante designado por cada unha das partes asinantes.

As cuestidns litixiosas xurdidas respecto da interpretacion, modificacién, resolucion e efectos do
convenio, seran resoltas en ultima instancia pola persoa titular da Direccion da Axencia Turismo

de Galicia.

DECIMA.- MODIFICACIONS DO CONVENIO

As modificacions do convenio adoptaranse por acordo expreso e escrito das partes asinantes, e

de acordo cos tramites que esixa a normativa vixente.

DECIMO PRIMEIRA.- NATUREZA XURIDICA E XURISDICION COMPETENTE

Este convenio ten natureza administrativa, e queda fora do ambito do Real Decreto Lexislativo
3/2011, do 14 de novembro, polo que se aproba o texto refundido da Lei de contratos do sector

publico, que os excllie expresamente no apartado c) do paragrafo primeiro do artigo 4.

Serd competente para entender os litixios que puidesen xurdir respecto da suUa interpretacion e

execucion a xurisdicidon contencioso-administrativa.

DECIMO SEGUNDA.- RESOLUCION

Seran causas de resolucién do presente convenio:

— O cumprimento do seu obxecto.
— O incumprimento total ou parcial de calquera das clausulas que nel se establecen.

— O transcurso do tempo estipulado sen que se culminen as actividades acordadas.

DECIMO TERCEIRA.- PUBLICIDADE DO CONVENIO

O Seminario Maior Compostelano consinte a publicidade dos datos relevantes deste convenio nos
termos previstos na disposicion adicional do Decreto 132/2006, do 27 de xullo, polo que se
regulan os rexistros publicos creados nos artigos 44 e 45 da Lei 7/2005, do 29 de decembro, de
orzamentos xerais da Comunidade Auténoma de Galicia para o ano 2006, asi como no relativo a

aplicacion da Lei 1/2016, do 18 de xaneiro, de transparencia e bo goberno. Asi mesmo, o

convenio comunicarase a Base de Datos Nacional de Subvencions en cumprimento do disposto

nos artigos 18 e 20 da Lei 38/2003, do 17 de novembro, xeral de subvencions.

Asemade procederase a inscriciéon do convenio no Rexistro de Convenios, de conformidade co
establecido no artigo 5 do Decreto 126/2006, do 20 de xullo, polo que se regula o Rexistro de

convenios da Xunta de Galicia.

DECIMA CUARTA.- VIXENCIA

O presente convenio estendera a sua vixencia desde a data da sUa sinatura ata o 31 de outubro
de 2018.

E, en proba de conformidade, e previa a sua lectura, ambas as duas partes firman dous

exemplares do presente convenio, no lugar e data indicados no encabezamento.

POLA XUNTA DE GALICIA POLO SEMINARIO MAIOR COMPOSTELANO

A directora de Turismo de Galicia O reitor do Seminario Maior de Santiago

M2 Nava Castro Dominguez

